KRUISGENOOT

24 Augustus 2025
NGK RUSTENBURG-SUID

JESUS LEEF EN ONS MET HOM

God se doel vir ons Iewe.
Romeine 8: 2 g

Freddie Alberts

Annatjie Smuts 24 Augustus - Henlou Geldenhuys
Marie Nel 24 Augustus - Johan Janse Van Rensburg
Jac van der Bergh 26 Augustus - Joey Goosen (87)
David Jansen van Vuuren 26 Augustus - Henning Korb

Lienke Venter 27 Augustus - Jan De Wet

Wimpie Espach 27 Augustus - Bettie Lotheringen (86)
Johann Espach 28 Augustus - Gerhard Heymans
Marcel Derks 29 Augustus - Jaco Diedericks
Fancis Jackson 29 Augustus - Rene Gezorke

Grietha Paxton 29 Augustus - Rieckert Vernooy
Ronel Clappen 30 Augustus - Rieka Potgieter

Pole: Die Bible Bus-projekis’n reisende
Bybeltentoonstelling wat stede in Pole besoek om
Bybeluitreike en ekumeniese samewerking te bevorder.
Die doel is om veral kinders en jongmense met die
Woord te bereik. Bid dat ons werk met die Poolse
Bybelgenootskap, die Poolse Ekumeniese Raad en
plaaslike kerke vrug sal dra.

Slowakye: Alhoewel baie Slowake as Christene
identifiseer, is daar min betrokkenheid by die Bybel.
Die Bybelgenootskap werk met kerke en ander vennote
om Bybelmateriaal beskikbaar te stel en eenheid onder
gelowiges te bevorder. Bid vir kreatiewe idees om na’n
groeiende sekulére samelewing uit te reik.
Tsjeggiese Republiek: Ons bedien alle kerke deur die
publikasie van B{bels in die Tsjeggiese Ekumeniese
Vertaling, asook ander weergawes, kommentare,
atlasse, Kmderbybels en bybelse literatuur. Bid vir
groter Bybelbetrokkenhe| en dat die samewerking
tussen kerke sal voortgaan.




Geloof - kennis en sekerheid

Johannes Calvyn, H.W. Simpson vertaal deur, and vertaal deur Brink C.M.M., Institusie van
Die Christelike Godsdiens (Potchefstroom: Calvyn-Jubileum boekefonds, 1984).

Geloof is kennis

Nou moet ons elke deel van die definisie hierbo afsonderlik ondersoek. Wanneer ons elkeen
hiervan noukeurig nagegaan het, sal daar na my mening geen twyfel meer daaroor wees nie.
Wanneer ons die geloof kennisnoem, verstaan ons nie daaronder sintuiglike waarneming in die sin
waarin 'n mens gewoonlik dinge waarneem nie. Want dit is soveel verhewener dat die mens se
verstand homself moet oortref en oorwin om dit te bereik. Want selfs wanneer die mens se
verstand dit wel bereik, begryp hy nog nie wat hy waarneem nie. Wanneer hy egter oortuig is van
iets wat hy nog nie begryp nie, begryp hy juis deur die sekerheid van sy oortuiging meer as
wanneer hy met sy begripsvermoé iets mensliks sou kon deurgrond. Daarom druk Paulus dit so
keurig uit wanneer hy dit wat die lengte, die breedte, diepte en hoogte is, begrip noem en hy noem
kennis die liefde van Christus wat bo alle kennis uittroon. Sy bedoeling is immers om aan te toon
dat dit wat ons verstand met die geloof omhels, in alle opsigte grensloos is en dat hierdie soort
kennis veel hoér as alle verstand is. Omdat die Here egter die verborgenheid van sy wil wat van
ewige geslagte af verborge was, aan die heiliges geopenbaar het, word dit daarom om ’'n baie
goeie rede in die Skrifte kennis genoem. Johannes noem dit trouens wetenskap wanneer hy
getuig dat gelowiges weet dat hulle God se kinders is. Hulle weet dit inderdaad met sekerheid
maar is daarin eerder deur die oortuiging van God se waarheid versterk as wat hulle deur 'n bewys
van die rede daarin onderrig is. Dit toon Paulus se woorde ook aan wanneer hy sé dat ons van die
Here uitwoon solank ons in hierdie liggaam inwoon, want ons wandel deur die geloof en nie deur
aanskouing nie. Daarmee toon hy aan dat die dinge wat ons deur die geloof verstaan, tog nie by
ons is nie en vir ons aanskouing verborge is. Daaruit kan ons vasstel dat kennis van die geloof
eerder in sekerheid as in begrip geleé is.

Geloof berus op sekerheid

Hierby voeg ons dat die kennis ook seker en vas is om die standvastigheid van die oortuiging nog
stewiger uit te druk. Soos die geloof tewens nie met 'n twyfelagtige en veranderlike opvatting
tevrede is nie, net so is dit ook nie met 'n vae, onduidelike gedagte tevrede nie, maar dit vereis
volle en onwrikbare sekerheid soos wat daar gewoonlik in bekende en beproefde onderwerpe
voorkom. Ongeloof is immers diep in ons hart gewortel en ons is so maklik daartoe geneig dat
niemand homself sonder moeitevolle stryd daarvan kan oortuig dat God getrou is soos wat almal
met die mond bely nie. Wanneer dit dan op die keper kom, ontmasker elkeen se onsekerheid die
gebrek wat in hom skuil. Dit is ook nie sonder rede dat die Heilige Gees met sulke sonderlinge
lofbetuigings gesag aan die Woord van God toeskryf nie. Hy wil trouens die kwaal waarvan ek
gepraat het, genees sodat God in sy beloftes volle geloofwaardigheid by ons kan kry. Dawid sé:
“Die woorde van die Here is rein woorde, silwer wat in die uitnemende smeltkroes van die aarde
uitgegiet is, gelouter sewe maal”. Net so sé hy: “Die Woord van die Here is gelouter; Hy is 'n skild
vir almal wat op Hom vertrou”. Salomo bekragtig dit in amper dieselfde woorde: “Al die woorde
van die Here is gelouter”. Maar omdat Psalm 119 amper heeltemal met hierdie redenasie in
beslag geneem word, sou dit oorbodig wees om hier nog meer aanhalings op te noem. So dikwels
as wat God in elk geval sy Woord by ons aanprys, bestraf Hy ons ongeloof sydelings. Hy het
immers nie 'n ander doelstelling as om die verwronge twyfel uit ons hart uit te wis nie.

Daar is trouens 'n baie groot groep mense wat God se barmhartigheid so begryp dat hulle die
geringste moontlike troos daaruit put. Want terwyl hulle twyfel of God hulle sal begenadig, word
hulle tegelykertyd deur 'n jammerlike bekommernis gekwel. Want hulle beperk sy genade, waaroor
hulle in hulleself skynbaar absoluut oortuig is, juis binne te enge grense. Hulle dink tewens
daaroor by hulleself dat sy genade wel groot en oorvloedig is, dat dit oor baie mense uitgestort is
en vir almal gereed en bereid, maar dat dit tog onseker is of dit hulle ook sal toekom of, eerder, of
hulle dit sal bereik. Wanneer hierdie gedagte by hulle vassteek, is dit maar net halfpad. Daarom
versterk dit die gees nie met onbesorgde kalmte nie maar verontrus dit eerder met onrustige
vertwyfeling.

Daardie volkome gevoel (van geloofsekerheid) wat altyd in die Skrif aan die geloof toegeken word,
is iets heel anders. Dit is naamlik die gevoel wat die goedertierenheid van God bo alle twyfel stel
as dit aan ons voorgehou word. Dit kan egter nie gebeur sonder dat ons sy lieflikheid waarlik voel
en in onsself ervaar nie. Daarom lei die apostel vertroue uit geloof af en hieruit weer
vrymoedigheid. Want hy praat soos volg: dat ons deur Christus die vrymoedigheid het en 'n
toegang tot die vertroue deur die geloof in Hom. Met hierdie woorde toon hy in elk geval aan dat
die geloof nie reg is nie tensy ons die vrymoedigheid het om met 'n kalm gemoed voor die
aangesig van God te staan. Dit is 'n vrymoedigheid wat slegs uit die vaste vertroue op God se
goedgunstigheid en verlossing spruit.

Dit is dus ook waar dat die woord geloof dikwels vir vertroue gebruik word.

Help ons asb om ‘n verskil in die lewe van ‘n kind te maak

Ons nooi ons gemeenskap uit om deel te word van ons
projek deur jou tyd en liefde te skenk as vrywilliger by
ons kleuterskool. .

Hoekom betrokke raok? - ¢
® Jy help om 'n veilige, liefdevolle leeromgewing vir behoeftige
kinders te skep.
* Jou betrokkenheid inspireer en bemagtig die jongste leerders in
ons gemeenskap.
e Alis dit net drie ure per week, die impak op 'n kind se lewe kan vir
ewig wees.

e Geen vorige ondervinding nodig nie -
< i’ B et 'n geduldige hart wat wil help!
= Y- ® 0Ons wys jou alles wat jy as vrywillige _
e tannie-juférou moet weet. i
Indien jy belangstel of meer wil weet von ons kleuterskool, kontak ons

asb! Daar is verskeie maniere hoe jy (en jou vriende of maatskappy)
betrokke kan raak by ons aktiwiteite.

Laat ons saam glimlaggies skep en drome bou.
Kontakbesonderhede: &

Marieta Herbst: 063 705 0304
Christel Herbst: 082 785 2U39

‘N KERK WAT BID
Jakobus 5:13-20

Kennisgewing van
verkiesing tot Kerkraad

Die volgende lidmaat
word voorgestel:
Tiana Dodkins

Enige besware kan direk met Driaan
Britz of Dolf Smith, hanteer word



